
  



 

 

 

 

 

 

 

 

 

 

 

 

 

 

 

 

 

 

 

 

 

    Oordenking 
 

Pslams 23  

                               Die HERE is my herder. 
1  'n PSALM van Dawid. Die Here is my herder; niks sal my ontbreek 

nie. 
 

2  Hy laat my neerlê in groen weivelde; na waters waar rus is, lei Hy my 
heen. 

 

3 Hy verkwik my siel; Hy lei my in die spore van geregtigheid, om sy 
Naam ontwil. 

 

4  Al gaan ek ook in 'n dal van doodskaduwee, ek sal geen onheil vrees 
nie; want U is met my: u stok en u staf dié vertroos my. 

 

5  U berei die tafel voor my aangesig teenoor my teëstanders; U maak 
my hoof vet met olie; my beker loop oor. 

 

6  Net goedheid en guns sal my volg al die dae van my lewe; en ek sal 
in die huis van die Here bly in lengte van dae 

 

Hier volg ‘n afbreeking van elke gedeelte van die skrif: 
 

Die Here is my Herder - 

☆Dis ń verhouding. 
 

Niks sal my ontbreek nie - 

☆Dis Goddelike voorsiening. 

 
Na waters waar rus is, lei Hy my heen - 

☆Dis verfrissing. 

Hy verkwik my siel - 

☆Dis genesing na liggaam en siel. 
 

Hy lei my in die spore van geregtigheid - 

☆Dis Sy leidende Hand. 
 

Om Sy Naam ontwil - 

☆Dis doelgerigtheid. 
 

Al gaan ek ook deur die dal van doodskaduwee - 

☆Dis beproewing. 
 

Sal ek geen onheil vrees nie - 

☆Dis geloof en beskerming. 
 

Want U is met my - 

☆Dis Sy getrouheid. 
 

U stok en U staf die vertroos my - 

☆Dis dissipline. 
 

U berei die tafel voor my aangesig teenoor my teestanders - 

☆Dis hoop. 
 

U maak my hoof vet met olie - 

☆Dis toewyding. 
 

My beker loop oor - 

☆Dis oorvloed. 
 

Net goedheid en guns sal my volg al die dae van my lewe - 

☆Dis Seëninge. 
 

En ek sal in die Huis van die Here bly - 

☆Dis sekuriteit. 
 

Tot in lengte van dae - 

☆Dis die ewigheid. 

 
Ingestuur deur Bettie Branken  
 
(Bron: Onbekend) 
 

 Uit die Voorsitter se pen 

 
Dagsê Suikerbosranders 
 
Hoop dit gaan goed met almal. Ons het mekaar lank laas gesien. 
Alhoewel ons al by Maart maand trek, was daar nog net een streeks 
saamtrek gewees. Vir die lede wat nie die Bloekompoort kamp kon 
maak nie, hoop ek dat julle die volgende een kan bywoon. Dit sal Kamp 
Oase by Secunda wees. 
Daar was ‘n paar van ons lede wat operasies ondergaan het. Sterkte 
aan julle en hoop vir ‘n spoedige herstel. 
 
Baie geluk aan ons nuut verkose Burgemeesterspaar Dàniel en Paula 
van Deventer. Ek weet julle gaan ons naam hoog hou en ook baie 
dankie aan ons uittredende Burgemeesterspaar Rui en Annette Cajada. 
Julle het julle goed van julle taak gekwyt, al het julle vergeet om die 
kettings saam te bring na ‘n Burgemeesters tee. 
 
Dit is weer die tyd van die jaar waar ons aan volgende jaar se program 
moet begin werk. Hier wil ek graag julle insette hê, as daar iemand is 
wat van ‘n oord weet wat ons nog nie besoek het nie, laat weet vir 
Johnny en ons sal met graagte die oord gaan besoek en kyk of dit 
geskik is vir een van ons saamtrekke. Julle insette sal waardeer word. 
Ek sê dit elke keer, maar ons moet kyk na afstand, toestand van die 
paaie en belangrikste tarief. Ons besef met die ekonomie wat so druk 
raak dit nie maklik om al die saamtrekke by te woon nie. 
 
Ons het nog net twee streeks saamtrekke oor dan is dit die AJV. As daar 
van julle is wat iemand wil nomineer om op die bestuur te dien moet julle 
seker maak voor hulle die vorm teken dat die persoon bereid sal wees 
om dit te doen. Pieter en Bettie Branken het ons met ons laaste 
streeksvergadering ingelig hulle wil terug staan en nie verkiesbaar gaan 
wees vir volgende jaar nie.  

Dit los ons met twee poste wat ons nie maklik gaan vul nie, die 
Penningmeesters pos asook die Seniorburgerverteenwoordiger. Ek wil 
vir Pieter en Bettie baie dankie sê vir die tyd en harde werk wat hulle vir 
die streek ingesit het, ons as bestuur gaan julle baie mis. 
 
Die gebieds kamp in Februarie te Koppisol was in algemeen nie so goed 
ondersteun nie, maar dit was ‘n lekker saamtrek. Ons het groot pret 
gehad. Die Saterdagaand het Jannie en Alet ons baie besig gehou. 
Die Presidente is om die draai en hier wil ek GROOT asseblief vra as 
daar van julle is wat bereid is om vir ons konfyt of lekkers vir die Lekka 
Bek stalletjie te skenk, laat my weet. Enige van die bestuurslede sal dit 
by julle kom haal. 
 
Tot ons volgende saamtrek en veilig sleep. 
 
Virgie  
 

 

 Redaksie 
 

Liewe Vriende 
 

So begin ons alweer met ‘n nuwe jaar en nuwe uitdagings. Ek wil tog vra 
dat julle my sal help met die artikels wat ek plaas in die Suikerbekkie. Ek 
sal graag terugvoering wil hê van julle, wat julle meer of minder wil sien 
in die uitgawes. So kan ek ook probeer om aan elkeen se behoeftes te 
voldoen. Maar hier is die kwartaal se boekie so lees en geniet. 

 Senior burger Verteenwoordiger 
 

SENIOR BURGER-VERSLAG 19-26 JANUARIE 2020 
 

7 Woonwaens    -  30% 
 

Hier begin 2020 en so ook ons eerste senior burger kamp. Sondag daag 
4 van die lede al op. Ons mis vir Philip en Hettie wat die berge verkies 
het. Gelukkig het Philip en Ans ‘n “chauffeur” gekry en hulle kamp lekker 
saam. Na ‘n lang afwesigheid kuier Lourens en Beatrix ook saam. Elize 
van Heerden bly in haar woonwa by Bloekompoort totdat haar nuwe 
wooneenheid voltooi is. 
 

Die dae was lekker warm en ons soek elke koelteplekkie op. Weereens 
het die graslapa by die swembad voorrang geniet. 
 

Die gebruiklike pap en wors was Woensdag bedien en almal kuier weer 
lekker saam in die saal. So ook Donderdag met die koektafel wat weer 
gekreun het onder almal se bydraes. 
 

Die seniors kan maar nie uit die hospitaal bly nie. Daleen Strydom het ‘n 
skouer-operasie ondergaan. Wilma het geval en haar operasie moes 
uitgestel word totdat die long en ribbes herstel het, maar hulle gaan eers 
op die lang uitgestelde bootrit. Ans was in die hospitaal waar ‘n klomp 
toetse op haar uitgevoer is. Alles is egter “honky dory” en sy kry net Vit 
B12 inspuitings. Die uwe het twee maal by die oogkliniek gaan kuier en 
die nuwe lense is wonderlik. 
 

Sover ons verneem gaan dit goed met die seniors. 
Aan almal wat verjaar het of gaan verjaar, wens ons net seën en 
vreugde vir die nuwe lewensjaar. 
 

Almal sien uit na die volgende kamp, 2-9 Aug 2020 te Bloekompoort. 
 

Groetnis.  
Pieter Branken. 

 

Bestuursinligting 

 
Ampsdraers  Adres  Kontakbesonderhede 

Streeksvoorsitter  
Virgie Lavos 

 

Posbus 13160 
Geduld, 1562  

011 813 2734 (H) 
011 363 3773 (F) 
082 557 7095 (S) 
virgie@tiscali.co.za  

Ondervoorsitter 
Johnny Randall 

 

Liebenberg Straat 22 
Heidelberg 
1441 

016 349 5661 (H) 
084 580 8729 (S) 
john.randall@absamail.co.za  

Sekretaris 
Jackie Lavos 

 

Posbus 13160 
Geduld, 1562   

011 813 2734 (H) 
083 448 5831 (S) 
virgie@tiscali.co.za 

Penningmeester 
Bettie Branken 

 

Johan vd Merwe 
Rylaan 
48 Visagie Park 
1491 

011 814 5289 (H) 
083 230 8350 (S) 
brankenem@telkomsa.net 

Bestuursinligting 
 

Ampsdraers  Adres  Kontakbesonderhede 

Skakelbeampte 

Annette Cajada 

 

Posbus 950 

Nigel, 1490  

084 548 9833 (S) 

annette1.cajada@gmail.com 

 

Voorraad 
Rui Cajada 

 

Posbus 950 

Nigel, 1490  

083 271 4674 (S) 

maintenance@inhlebev.co.za 
 
 

Redaksie 
Margaret Randall 

 

Liebenberg Straat 22 
Heidelberg 
1441 

016 349 5661 (H) 
072 766 7025 (S) 
mags.randall@yahoo.com 
 

Seniorburger 
Verteenwoordiger 
Pieter Branken 

 

Johan vd Merwe 
Rylaan 
48 Visagie Park 
1491 

011 814 5289 (H) 
083 785 3365 (S) 
brankenem@telkomsa.net 
 

 

 

Voogdelys 
 

Virgie en Jackie Lavos 

Bertie en Wilma Herbst 

Hennie Oosthuyzen 

Anton en Elna Botes 

Jooste en Elize Potgieter 

Hennie & Mercia Combrink 
Toy en Marianne Kruger 

Ilona Dreyer  
Kobie en Sophie Harmse 

Graham en Sannie Clouston 
Div en Madelein De Villiers 

 

Johnny en Margaret 
Randall 

Lionel en Mynah Randall 

Ivan Randall 

Adriaan en El-Marie Erasmus 

Mariëtte van Rooyen 
Lukas en Annatjie van der Merwe 

Cookie Taljaard 
Peet en Alida Barnard 

 

Pieter en Bettie Branken 

Maria van Niekerk 

Lourens en Beatrix Steyn 

Elize van Heerden 

Philip en Hettie Horn 

Dániel en Paula van Deventer 

Phillip en Ans Opperman 
Christo en Ansie Conradie 

Rui en Annette Cajada 

Mike en Margaret van der Riet 

Jan en Daleen Viljoen 

Tinus en Daleen Strydom 

Ananda Olwagen 

Dries en Martie Brandt 
Zirk en Rie Venter 

Lief 
 

Lukas en Annatjie van der Merwe se klein seun Harald van der Merwe 
het ‘n spiesgooi rekord gebreek wat staan van 1977 af. Hy was ook 
Victor Ludorum as gevolg van 4 eerste plekke verower in spies gooi, 
gewigstoot, diskus gooi en verspring. 
 

 
 
(Baie geluk oupa en ouma dit is waarlik ‘n prestasie. Red.) 

 
 

Leed 
 
 
Pieter Branken het oujaar ‘n draai in die hospitaal gemaak met ‘n ligte 
beroerte. Hy het ook ‘n oog operasie ondergaan in altwee oë die jaar, 
maar dit gaan goed op die stadium met hom. 
Daleen Strydom het ‘n skouer operasie ondergaan. 
Ansie Conradie het ‘n operasie ondergaan. 
Wilma Herbst  het van ‘n leer afgeval en haar ribbes beseer. 
 
(Ons dink aan elkeen en ons bid vir ’n spoedige herstel. Red.) 

 

Kampnuus 
Bloekompoort 

24 - 26 Januarie 2020 
 

Vrydag word die rustigheid van die senior burgers en sommer die hele 
kamp erg onderbreek deur die werkersklas wat Bloekompoort invaar. 
Die lawaai van ander kampgroepe laat mens in dankbaarheid besef dat 
daar by die Suikerbosranders ‘n hoë standaard van dissipline en 
kampetiket bestaan.  
 

Vrydagaand word daar boeke gevat en inbetalings gedoen waarna 
lekker vetkoek en maalvleis voor gesit is. Almal kuier in klein groepies 
tot laat. 
 

Saterdagoggend word daar boeke gevat en ontbyt word maar in kleiner 
groepies gemaak as gevolg van die weer wat nie lekker wil saamspeel 
nie. Burgermeester Rui Cajada deel lekkers uit aan die vroue lede en dit 
laat mens wonder of dit nie ‘n omkoopsgeskenk is om vir nog ‘n termyn 
te dien nie. Daar word vroeg Saterdag al gewerskaf om die saal gereed 
te kry vir die burgermeesters tee wat stiptelik om 13:00 begin. Soos 
gewoonlik is dit ‘n uithang geleentheid en is daar eetgoed vir ‘n hele 
weermag.(‘n Getuigskrif van ‘n goeie burgermeesterspaar.) Ten spyte 
van  die agbare Burgermeester se lekkergoed poging, neem ons afskeid 
van Rui en Annette Cajada as burgermeesterspaar na ‘n baie 
suksesvolle ampstermyn. Dániel en Paula van Deventer word op grond 
van goeie getuigskrifte aangewys as nuwe burgermeesterspaar. Aan 
hulle wens ons ‘n suksesvolle jaar wat voorlê toe. Ons is seker dat julle 
die amp met waardigheid sal beklee.(En onthou tog dis skrikkeljaar en 
die manne eet biltong.) 
 

Saterdagaand word die vure aangesteek en is dit tyd vir ‘n braai. Pap en 
sous word as ‘n bonus saam met die braai voorsien en almal kuier 
lekker saam. 
 

Sondag word ons bederf met ‘n Bloekompoort ontbyt, waarna boekevat 
en die afsluiting plaasvind. Ons besef die naweek is verby. Soos 
strydwaens van ouds verlaat almal die kamp. Terug na die woeste 
gejaag van werk en ander verpligting daar buite. Twee waens bly 

agter om die rustigheid van die kamp te herstel en verlaat die kamp stil 
stil teen Maandagoggend. So kom alle goeie dinge tot ‘n einde. 
 
Baie dankie aan almal wat die kamp bygewoon het en elkeen se insette 
om sulke gelukkige tye moontlik te maak. 
 
Ons groet julle tot ‘n volgende keer. 
 
Christo en Ansie 
      
 

 
     
        
 

                               

 
 

                                        
                                                             

 

Die Burgemeesters 
memorabilia 

12 

Christo en Ansie was die kampkommandante vir die 
naweek 

13 

Lekker 
eetgoedjies was 

weer voor gesit vir 
die gaste 

 

So salig onbewus 
sit Dániel en Paula 

daar vir wat 
volgende gaan 

gebeur! 

Rui en Annette 
Cajada die 

uittreedende 
Burgemeesterspaar 

saam met Virgie 
Lavos 

Dániel en Paula van 
Deventer is die 

nuwe 
Burgemeesterspaar 

vir 2020 

Johan en Bettsie 
Breedt saam met 
Jooste en Elize 
Potgieter luister 

aandagtig na wat 
die geagte 

Burgemeester te 
sê het 

Ek wonder hoekom 
word Mike so 

kwaai uitgekyk 
deur Ansie en haar 

seun 

15 

So ontspan Rui na die 
verrigtinge die 

Saterdagmiddag 

Ons is bly oom 
Phillip en tannie 
Ans Opperman 

kon ook die 
naweek daar 
gewees het  

Die res van ons moes 
maar ‘n ou klein 

stukkie vleis gaan 
braai 

  



 
 

 
 

 
 

 

       
 

                   
 

 

Gesellig word daar rondom die braaivleis vuur gekuier deur 
Anton, Christo, oom Phillip, Hennie, Mike en die Oosrand 
gaste 

16 

Daar word lekker gekuier en geëet die Saterdagaand. In 
die foto is dit Beatrix en Lourens Steyn saam met Pieter 

en Bettie Branken  

17 

Pieter en Bettie 
Branken ontvang die 

seniorburger 
kampkommandante 

plaatjie vir die 
naweek van Virgie 

Lavos 

Christo en Ansie 
Conradie saam met 
Bella ontvang die 

kampkommandante 
plaatjie vir die 

naweek van Virgie 
Lavos  

Daar word geproe aan 
Rui se potjie deur 

Johnny maar Annette 
maak seker daar word 

genoeg geskep 

Ek wonder hoekom 
word Mike so 

kwaai uitgekyk 
deur Ansie en haar 

seun 



 
 

                                            
                                                      

 

            Verjaarsdae 

                 Maart 
 

6    Maart        Daleen Viljoen 

9    Maart        Adriaan Erasmus 

12  Maart        Madelein De Villiers 

15  Maart        Lourens Steyn 

16  Maart        Peet Barnard 

21  Maart        Annatjie van der Merwe 

29  Maart        Wilma Herbts 

 

 

 

April 
 

2    April        Bertus Herbst 

3    April        Maria van Niekerk 

6    April        Hennie Oosthuyzen 

7    April        El-Marie Erasmus 

13  April        Kobie Harmse 

18  April        Cookie Taljaard 

20  April        Mike van der Riet 

 

Mei 
 

2    Mei       Lionel Randall 

5    Mei       Beatrix Steyn 

Johnny en Margaret 
Randall ontvang 

 hul 150ste Streeks 
Saamtrek plaatjie van 

Virgie Lavos  

Virgie en Jackie 
Lavos saam met 

Logan ontvang hul 
325ste Algemene 
Saamtrek plaatjie  

van Johnny Randall  

Die Parrameester 
Christo deel die 

Mamparra plaatjie 
van die naweek uit 
vir Willie en Johan 
onder die wakende 
oog van Virgie en 

Logan  

Huweliksherdenking 
 

 

 

Maart 
 

8    Maart    Philip en Hettie Horn 

25  Maart    Jan en Daleen Viljoen 

27  Maart    Lionel en Mynha Randall 

 

April 
 

8    April    Tinus en Daleen Strydom 
 

 

 

      
 

 

                
 

 

20 21 

Ilze-Marie Erasmus 
 

16 Maart    
 



Feite en Geite 

 

               
 

HOEKOM WORD DIE TROURING AAN JOU RINGVINGER GEDRA? 
 

WANT ! 
 

Die Duim verteenwoordig jou OUERS 
 
Die Wysvinger jou BROERS en SUSTERS 
 
Die Middelvinger is jy – JOUSELF 
 
Die Ringvinger, jou EGGENOOT (jou man of jou vrou) 
 
Die Pinkie, jou KIND(ERS) 
 
Eerstens, maak jou hande oop, vingers teenoor mekaar en buig/vou die 
middelvingers inwaarts. Plaas die duim van die een hand teen die duim 
van die ander hand en doen so met al die vingers, BEHALWE met die 
twee middelvingers. Daardie twee vingers moet "ingevou" word, sodat 
die middelste litte aan mekaar raak. Nou, probeer jou DUIM, wat jou 
OUERS verteenwoordig, wegvat/oopmaak van mekaar. . . jy kry dit reg, 
nè! Dit is omdat jou OUERS nie bestem is om jou hele lewenspad saam 
met jou te stap nie. Hulle gaan jou een of ander tyd verlaat. 

Maak nou jou duime weer toe/bymekaar en probeer jou WYSVINGERS, 
wat jou BROERS en SUSTERS verteenwoordig, wegvat/oopmaak van 
mekaar. Jy sal dit ook kan regkry, want jou broers en susters sal eendag 
gesinne/families van hul eie hê en so ook hulle aparte lewens lei van 
joune. 
 
Sit jou wysvingers weer terug bymekaar en probeer nou jou PINKIES, 
wat jou KINDERS verteenwoordig, wegvat/oopmaak van mekaar. Hulle 
òòk sal oopgaan, want jou kinders gaan ook eendag kinders van hulle 
eie hê, hulle eie gesinne en families hê, apart van joune. 
 
Laastens, plaas jou pinkies weer terug bymekaar en probeer nou jou 
RINGVINGERS, wat jou EGGENOOT (jou man of vrou) verteenwoordig, 
wegvat/oopmaak van mekaar. Jy kan nie!! Al probeer jy HOE hard, 
sonder om jou ander vingers oop te maak! Hoekom? 
 
Want Man en Vrou is bestem om hulle lewenspaaie saam te loop, 7x7 
sakke sout saam op te eet, deur dik en dun mekaar onvoorwaardelik lief 
te hê! 
 
En DIS hoekom ons ons trouringe aan ons ringvingers dra 

Tiener blad 
 

 
 

Die herkoms van die paashaas en paaseiers 

Paasfees is een van die belangrikste gelowige feeste in die Christelike 
kerklike jaar. In die Christelike geloof vier dit die opstanding van Jesus 
Christus wat op die derde dag na Sy kruisiging uit die dood uit 
opgestaan het. Op hierdie grootste van Christenfeeste, vind daar 
verskeie oorlewerings van antieke seremonies plaas. Paasfees, die 
paashaas en paaseiers is eeue ouer as die Christendom. Die herkoms 
van beide die paashaas en paaseiers verwys terug na antieke 
seremonies, nog voor die koms van Christus. 

Die bekende Engelse woord “Easter” is ŉ oorlewering van ŉ antieke 
Angel-saksiese woord. Die engelse ‘Easter’ is afkomstig van die Angel-
saksiese woord ‘Eastre’, die naam van die Angel-saksiese godin van 
lente. Omdat lente ŉ seisoen is van nuwe lewe, was die godin ook 
gesien as die godin van vrugbaarheid. Haar naam dui ook op die ooste 
waar die son vandaan kom, wat die idee van nuwe lewe verder 
bevorder. Hierdie godin was gedurende lente, om en by dieselfde tyd as 
ons huidige paasfees, geëer en daar was seremonies van aanbidding tot 
haar eer gehou. 

Die heilige simbool wat gepaard gegaan het met die godin was 
inderdaad ŉ haas wat dui op die herkoms van die paashaas. Die 
simboliese betekenis van die haas is nogals ontsagwekkend, omdat dit 
ook verwys na nuwe lewe deur middel van ŉ konyn se groot werpsel 
hasies. Die lewegewende en vrugbare haas is in die huidige 
paasfeesvieringe ŉ simboliese verteenwoordiging van die mens se 
verlossing deur Christus wat nuwe lewe en verlossing gebring het. 

Die Angel-saksiese godin van lente dui ook op die herkoms van 
paaseiers. Die simboliese betekenis van eiers gaan gepaard met die 
idee van vrugbaarheid en nuwe lewe. Die leë eierdop van die paaseiers 
is ŉ simboliese verteenwoordiging van die leë graf en opstanding van 
Jesus Christus. Die paaseiers wat meestal deur ouers buite weggesteek 
word, simboliseer die soek en vind van nuwe lewe. 

Die haas en paaseiers as simbole van die Germaanse mitologie is dus 
verweef met die Christenviering van Paasfees. Alhoewel die paashaas 
en paaseiers se herkoms terug verwys na heidense aanbiddings, bied 
hierdie elemente ŉ simboliese bydrae tot die Christenviering, omdat die 
idee van vernuwing en hergeboorte van toepassing is op die opstanding 
van Jesus Christus. 

 

 

 

   

 

 

 

 

 

 

(Bron : https://vaalweekblad.com/19987/die-herkoms-van-die-paashaas-en-

paaseiers/) 

Kamp Grappe 

 
Sherlock Holmes en Dr. Watson het eendag met ‘n tent gaan kamp. Na 
'n goeie maaltyd en 'n bottel wyn, het hulle gaan inkruip. 'n Paar uur later 
het Holmes wakker geword en hy stamp aan sy vriend Dr. Watson. 
'Watson, kyk op na die lug en vertel my wat jy sien.' Watson antwoord: 
'Ek sien miljoene en miljoene sterre.' 'Wat sê dit vir jou?' Watson dink 'n 
oomblik. 'Astrologies sien ek dat Saturnus is in blom. Ek sien horologies 
dat die tyd ongeveer so kwart oor drie is. Teologies kan ek sien dat God 
almagtig is en dat ons klein en 
onbeduidend is. Meteorologies 
vermoed ek dat ons môre 'n pragtige 
dag gaan hê. Wat sê dit vir jou? ” 
Rustig kyk Holmes om hom rond en 
sê. 'Dit sê vir my dat iemand ons tent 
gesteel het. ' 
 

 
 
 
 

'n Man en vrou het deur die berge gery. Toe 
hulle hul kampterrein nader, het hulle begin 
stry oor die uitspraak van die dorp. Hulle hou 
aan om oor en weer te stry,  hulle besluit toe 

om te stop vir middagete. By die toonbank het die 
man die blonde kelnerin gevra: 'Voordat ons 
bestel, kan u asb. die argument vir ons opklaar ? 
Wil u asseblief vir ons nie net baie stadig 
uitspreek waar ons is nie? ” Sy leun oor die 

toonbank en sê: 'Burrr-gerrr Kiiing !' 
 
 

(Bron : https://betterexploring.com/clean-camping-jokes/) 
 
 

Jeug vermaak 
 

  
 
(Bron : https://www.stock-vector-help-little-bunny-find-path-to-easter-basket-with-

eggs-labyrinth-maze-game-for-kids.html )  

Uit die Kombuis 

 
Pasta Potjie (Genoeg vir 4 – 6 mense) 

· 500 g pasta 
· 1 tot olyfolie 
· 1 tot botter 
· 1 ui (gekap) 
· 3 huisies knoffel (gekap) 
· 1 pakkie spek (250g, gekap) 
· 1 pakkie sampioene (250g) 
· 4 hoenderbors-filette 
· sout en peper 
· 1 koppie vars room 
· vars groen kruie (gekap, opsioneel) 
· suurlemoen wiggies (opsioneel) 
 
1. Plaas jou potjie op die vuur en voeg die water en sout by. Kook die pasta 

so 80% gaar. Die truuk hier is om nie dit al die pad gaar te kook nie, 
want ons gaan dit terug voeg by die pot later. Dreineer die half 
gekookte pasta van die pot en hou van die vloeistof oor in 'n koppie. 

2. Sit die potjie terug op die vuur en voeg die olie, botter en gekapte uie by. 
Sauté die ui vir 'n paar minute totdat dit begin verkleur. 

3. Voeg nou die gekapte knoffel, spek en sampioene by die pot. Roerbraai 
tot die spek en sampioene gaar is. 

4. Skraap 'n paar kole van die vuur en braai die 4 hoenderbors-fillette. 
Bestrooi met gewone sout en peper of jou gunsteling braai spesery. 
Hoenderbors-filette neem ongeveer 6 tot 10 minute om gaar te braai. 

5. Terug na die pot: sodra jy tevrede is met die spek en sampioene, gooi 
die half gaar pasta van stap 1 terug in die pot en voeg die room by. 
Roer goed deur en maak seker dat die pot nie droog kook of aanbrand 
nie. As die pot op enige stadium 'n bietjie droog lyk, voeg sommige of al 
die pasta water wat jy in stap 1 bewaar by of gebruik botter of olyfolie 
as alternatief. 

6. Sodra die hoenderbors-fillette gaar is, verwyder van die kole en sny 
kunstig in skuins repies. Meng nou die hoenderbors repies in saam met 
die pasta. En bedien. 

 
(Bron: Jan Braai @ braai.com ) 

Uit die Natuur 
 

 
Knysnaloerie 

 
 
 
 
Grootte: Lengte 45 – 47 cm; 
gewig 262 – 380g 
Kleur: Heldergroen met donker metaalgroen vlerke en stert; helderrooi 
slagvere opvallend in vlug; groen kuif het wit punte; wit streep bo en 
onder oog; snawel rooi. 
Habitat: Meestal immergroen en afromontane woude, ook digte rivier – 
boomveld. 
Die harde kork-kork-kork-roep van die Knysnaloerie is gewoonlik die 
eerste aanduiding dat hulle in die omgewing is. Dan sal jy dalk gelukkig 
genoeg wees om een te sien opvlieg, met die karmosynrooi vlerkvlekke 
wat skerp afsteek teen sy heldergroen lyf. Hierdie manjifieke voël is 
taamlik algemeen in die oostelike woude van Suider-Afrika waar dit in 
die takke van groot bome (hoofsaaklik geelhoutbome) rondwip op soek 
na vrugte en insekte. Sien is glo wanneer dit kom by die voël se vermoë 
om op takke te hardloop; om hierdie rede kan hulle die buitenste toon 
vorentoe of agtertoe draai vir ‘n ferm greep. Hulle bly die grootste deel 
van die dag hoog in die blaredak van hoë bome waar dit moeilik is om 
hulle te sien, tensy hulle hul vlerke sprei. Groepe van tot 10 voëls kan 
saam kos soek, maar jy sal gewoonlik slegs ‘n paar sien. Wanneer een 
voël roep, antwoord ‘n ander een luidkeels totdat ‘n hele paar saam 
brom. Die voëls broei in die winter in die Suidoos-Kaap en in die lente of 
somer elders. Hulle broeigewoontes val dus saam met die reënval en 
waarskynlik die beskikbaarheid van vrugte en insekte. Die nes, ‘n 
platform van stokke wat soos ‘n duif s’n lyk, word in ‘n lowerryke boom of 
rankplant gebou. Albei ouers bebroei die 2 wit eiers vir sowat 25 dae, en 
sit soms saam op die nes. Hulle voer die kuikens vir net meer as 3 weke 
deur kos wat hulle opbring in die kuikens se bekke te sit.    
 

(Bron: Dierelewe van Suider – Afrika) 
 

28 

 

 

29 

http://kampkosenwenke.weebly.com/ontbytresepte
http://braai.com/wp-content/uploads/2016/08/Screen-Shot-2016-08-22-at-4.36.11-PM.png


Smous hoekie 
 

Wil jy braai vanaand, maar jou houtskool of vuuraanstekers is 
op? 
Skakel vir Dries Brandt by telefoon nommer 011 814 6394 of 
083 234 9563. 
Hy verkoop ook potjieprutters en potjiedekselstaanders. 
 

------------------------- 
 

Vir lekker tuis-gebakte klein koekies en beskuit bel vir Mercia 
Combrink by 0726176999. Bestellings moet geplaas word 
voor ‘n kamp en dit sal na die kamp gebring word. 
 

( Baie dankie aan tannie Mercia wat aangebied het om 10% van die verkope op ‘n 

kamp aan die jeugfonds te skenk. Red.) 

------------------------- 

As jy wil adverteer in die smoushoekie of enige 
nuus wil deel, stuur gerus ‘n e-pos vir my by  
                mags.randall@yahoo.com  
                       

                                 

 

 

 

 

            Jaarprogram 2020 

                                                           

Maand Datum Plek 
Kamp 

Kommandante 

Januarie 

22 - 23 Snrb Bloekompoort Pieter en Bettie 

24 - 26 Bloekompoort 
Christo en Ansie 

Conradie 

Februarie 28 - 29 Koppisol Gebied 

Maart        20 – 22 Kamp Oase 
Hennie Oosthuyzen, 
Anton en Elna Botes 

April      9 - 12 Presidente Klipdraai   

Mei      22 - 24 Bush Inn Doedies 

Junie Geen     

Julie Geen     

Augustus 
5 - 6 Snrb Bloekompoort 

Pieter en Bettie 
Branken 

7 - 10 Bloekompoort Bestuur 

September 13 - 20 Snrb Bloekompoort 
Dániel en Paula van 

Deventer 

September 18 - 20 Nasionaal   

Oktober 23 - 25 Bush Inn 
Mike en Margaret v/d 

Riet 

November 
25 - 26 Snrb Bloekompoort 

Pieter en Bettie 
Branken 

27 – 29  Bloekompoort Jeug 

Die Suikerbekkie word uitgegee deur die Suikerbosrand streek van SAWA. 

Plasing van berigte, artikels of enige ander bydrae of advertensies impliseer 

nie dat dit noodwendig die standpunt van SAWA is nie.    

            Besoek gerus SAWA web werf vir meer inligting oor SAWA: 

                                         http://www.sawa.org.za 

